
内容概要

　　册中《三十六湖长》并《廷飏之印》二品，均有刻后初钤及修饰后之定稿，为从来所未见，弥足
珍贵矣。
让翁以篆书、篆刻为世脍炙，无须后生小子赞一辞。
其于刻印颇自满，册中以圆圈自许者计有三十二品，又自题甲等二十五品，乙等三十一品，标以双点
者十三品，复以“无意得之”、“不单寒”、“横直相安”、“安顿”、“此乃见刀法”等赞语自美
，累计八十余品，约为全册之四一。
其自得之状，可以想见矣。
册中《古香居士》一印，丰韵天然，有言愁欲愁之态。
让翁以双圈缀之，复题“不可多得，得之无心”八字，为册中所仅见，当为让翁深自惬意，以为至善
至佳者。
册中尚有让翁自题三跋语。
一曰：“平和简静，遒丽天成，曰神品。
酝酿无迹，横直相安，曰能品”。
二曰：“册中诸友，当时见赏，索刻名印。
咸丰三年扬城贼退后，再检是册，半入劫灰，求如当日，指瑕剔疵者，邈不可得。
心非木石，曷能无感。
白头灯下，掩泪书之”。
按此题为一八五三年，咸丰三年，太平军败退扬州后所书。
是年让翁五十五岁。
三曰：“名作如林忆卷舒，而今空剩几图书。
平生知己皆师友，无服之丧永不除。
乙卯八月十九日，漏下三商再题”。
按此诗为一八五五年，咸丰五年所赋。
是年让翁五十又七。
册中《观海者难为水》他谱中曾见款搨，署为“壬辰冬”，即一八三二年，道光十二年所刻。
时让翁三十四岁。
是现存纪年之最早作。
册中其他作品均更为成熟。
故知是册为让翁三十四岁后中年时代所为也。
向来誉让翁者以娟美如俏佳人目之，窃以为且具虢国淡妆，洗尽脂粉之概，岂独十七八女郎，执红牙
拍板，歌杨柳岸晓风残月哉。

